
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ,ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՅՔ ՓՈԽԱՆՑԵԼՈՒ ԵՎ «ՀԱՅԱՍՏԱՆԻ ԱՎԱՆԴԱԿԱՆ ՈՒՇՈՒ-Ի ՖԵԴԵՐԱՑԻԱ» ՄԱՐԶԱԿԱՆ ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅԱՆԸ ԳՈՒՅՔԻ ՆՎԻՐԱՏՎՈՒԹՅԱՆ  ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  
1. Անհրաժեշտությունը.
 «Հայաստանի ավանդական ՈՒՇՈՒԻ  ֆեդերացիա» մարզական հասարակական  կազմակերպությունը   դիմել է  Կրթության, գիտության, մշակույթի և սպորտի  նախարարություն և հայտնել է, որ ՈՒՇՈՒԻ միջազգային ֆեդերացիայի կողմից ստացել են մարզական գույք և մենամարտերի համար սպորտային համազգեստ, որ իր կողմից Հայաստանի Հանրապետություն ներմուծվել և Հրաժարում՝ հօգուտ պետության մաքսային ընթացակարգով ձևակերպվել է թիվ N 05100010/280624/0055777 և 05100010/280624/0055799 ապրանքների հայտարարագրերով բեռները, որը  գտնվում է ՀՀ պետական եկամուտների կոմիտեի մաքսային պահեստում։
Համաձայն «Մաքսային կարգավորման մասին» Հայաստանի Հանրապետության օրենքի 247-րդ հոդվածի՝ Կոմիտեն իրավունք ունի որպես պետական սեփականություն փոխանցված ապրանքները անհատույց փոխանցել շահագրգիռ պետական մարմիններին:
«Հայաստանի ավանդական ՈՒՇՈՒԻ  ֆեդերացիա» մարզական հասարակական  կազմակերպության ունեցած գույքը բավարար չէ լիարժեք մարզումներ իրականացնելու և միջազգային ստանդարտներին համապատասխան մարզումներ ու մրցաշարեր կազմակերպելու համար: 
Նախագծով նվիրաբերությամբ նախատեսվող գույքն անհրաժեշտ է մարզումները լիարժեք կազմակերպելու, միջազգային մրցաշարերին բարձր մակարդակով պատրաստվեու և հանդես գալու, ինչպես նաև Հայաստանի Հանրապետության և միջազգային առաջնությունները պատշաճ կազմակերպելու համար:

1. Խնդիրները և կարգավորման նպատակը.
 «Հայաստանի ավանդական ՈՒՇՈՒԻ ֆեդերացիա» մարզական հասարակական  կազմակերպությունը դիմել է ՀՀ պետական եկամուտների կոմիտեի Հյուսիսային մաքսատուն-վարչությանը, որ՝ 28.06.2024թ. N 05100010/280624/0055777 ապրանքի հայտարարագրով ՀՀ տարածք է ներմուծել ՊՖՔ-ից հատակի հավաքովի ծածկույթ մարզասրահների համար՝ 1մ*1մ չափսի թերթերով, 562 հատ և թիվ 05100010/280624/0055799 ապրանքների հայտարարագրով ձևակերպված 108 կգ բրուտո քաշով, 579,541 ՀՀ դրամ մաքսային արժեքով ավանդական ՈւՇՈՒԻ պաշտպանիչ մարզագույք և 10.16 կգ բրուտո քաշով, 66,601ՀՀ դրամ մաքսային արժեքով մանածագործական նյութերից պայուսականեր և խնդրել այն ձևակերպել «Հրաժարում՝ հօգուտ պետության» մաքսային ընթացակարգով՝ հետագայում Կրթության, գիտության, մշակույթի և սպորտի նախարարությանը (այսուհետև՝ նախարարություն), այնուհետև՝ «Հայաստանի ավանդական ՈՒՇՈՒԻ ֆեդերացիա» մարզական հասարակական կազմակերպությանը հանձնելու պայմանով:  
«Մաքսային կարգավորման մասին» Հայաստանի Հանրապետության օրենքի 247-րդ հոդվածի համաձայն` «Հրաժարում՝ հօգուտ պետության» մաքսային ընթացակարգով ձևակերպված ապրանքները Մաքսային մարմինը իրավունք ունի անհատույց փոխանցելու շահագրգիռ պետական մարմիններին և կազմակերպություններին` Կառավարության որոշման հիման վրա: Անհատույց փոխանցված ապրանքները չեն կարող օգտագործվել առևտրային նպատակներով:
 ՀՀ կառավարության 2015 թվականի օգոստոսի 6-ի թիվ 892-Ն որոշման համաձայն` «Հրաժարում՝ հօգուտ պետության» մաքսային ընթացակարգով բացթողնված ապրանքների իրացման, ոչնչացման կամ վերամշակման կազմակերպման լիազոր մարմին է ճանաչվել Հայաստանի Հանրապետության ֆինանսների  նախարարությունը /իրավահաջորդ` ՀՀ պետական եկամուտների կոմիտե/: 
«Հայաստանի ավանդական ՈՒՇՈՒԻ ֆեդերացիա» մարզական հասարակական  կազմակերպության կողմից «Հրաժարում՝ հօգուտ պետության» մաքսային ընթացակարգով ձևակերպված ապրանքները հանձնում է Հայաստանի Հանրապետության կրթության, գիտության, մշակույթի և սպորտի  նախարարությանը` հետագայում «Հայաստանի ավանդական ՈՒՇՈՒԻ  ֆեդերացիա» մարզական հասարակական  կազմակերպությանը  հանձնելու  նպատակով: 
Վերջին 5 տարիների ընթացքում պետությունից ստացել են ընդամենը 4 հատ 50 սմ-ոց մարզական պարկ (տանձիկ), 5 հատ բռնցքամարտի մարզաթաթ, որը բացարձակ բավարար չէ, իսկ 2025 թվականին «Հայաստանի ավանդական ՈՒՇՈՒԻ  ֆեդերացիա» մարզական հասարակական կազմակերպությանը  նախատեսված չէ մարզագույք տրամադրել: 
Նախարարությունը, նկատի ունենալով  վերոգրյալը և հիմք ընդունելով «Հրաժարում՝ հօգուտ պետության»  մաքսային ընթացակարգով ձևակերպված փաստաթղթերը, շահագրգիռ գերատեսչական մարմինների քննարկմանն է ներկայացրել «Հայաստանի Հանրապետության կրթության, գիտության, մշակույթի և սպորտի նախարարությանը գույք փոխանցելու և գույքի նվիրատվության  մասին» Հայաստանի   Հանրապետության կառավարության որոշման նախագիծը: Այս ամենը ուղիղ կերպով կնպաստի Հայաստանում ՈւՇՈԻԻ զարգացմանը և միջազգային ասպարեզներում պատվով հանդես գալուն:
       3.   Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի  նախարարությունը: 

4.Իրավական ակտի կիրարկման դեպքում ակնկալվող արդյունքը.
Միջազգային մրցաշարային միջոցառումներին պատշաճ մասնակցություն ապահովելու հնարավորություն:
5.     «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
Նախագիծը բխում է Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարական ծրագրերից:
Միջազգային մրցասպարեզներում մարզական նվաճումներ գրանցելու, ֆիզիկական կուլտուրայի եւ սպորտի ոլորտների տարածքային զարգացում և մարզական բարձր արդյունքներ գրանցելու նպատակով՝ խրախուսել ֆիզիկական կուլտուրայի եւ սպորտի ոլորտում գործունեություն ծավալող ֆեդերացիաների, մարզական ակումբների և մարզական հասարակական այլ կազմակերպությունների գործունեությունը, ինչն էլ կնպաստի ֆիզիկական կուլտուրայի և սպորտի միջոցով բնակչության առողջության ամրապնդմանը, երկարակեցությանը, հայրենիքի պաշտպանությանը պատրաստ սերունդների դաստիարակմանը:
6. Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների ավելացում կամ նվազեցում չի նախատեսվում:

